
'QORTI CIVILI PRIM'AWLA
(Gurisdizzjoni Kostituzzjonali)

ONOR. IMHALLEF TONI ABELA LL.D.

Seduta ta’ nhar il-Hamis, 28 t’April, 2022
Numru
Rikors Numru 300/2020 TA

Cecilia mart Malcolm Naudi (K.I. 82061M); David Pizzuto (K.l. 5763M) u
Andrew Pizzuto (K.l. 229867M)

Vs
Avukat tal-Istat

Henry Coleiro (K.l. 327035M)
[I-Qorti

Rat ir-rikors Kostituzzjonali tar-rikorrenti pprezentat fis-16 ta’ Dicembru 2020 li

permezz tieghu talbu s-segwenti:-

1. “llli r-rikorrenti huma proprjetarji tal-fond 2, Dingli Mansions, Flat 3, Triq Sir
Adrian Dingli, Tas-Sliema, li huma akkwistaw b'zewg testmenti tal-14 ta' Frar
1983 u |-20 ta' Marzu 1985 fl-atti tan-Nutar Dottor Tonio Spiteri, minghand il-
mejta ommhom Rosa Maria Pizzuto.

2. llli I-imsemmija Rosa Maria Pizzuto née Pace kienet akkwistat il-proprjeta in
kwistjoni b'kuntratt tal-5 ta' Marzu 1959 fl-atti tan-Nutar Dottor Alexander Grech
li kopja tieghu ged jigi hawn anness u mmarkat bhala "Dokument A".

3. llli I-fond in kwistjoni mhux fond dekontrollat kif jirrizulta mid-"Dokument B"
hawn anness.

4. lli b'dikjarazzjoni '‘causa mortis' fl-atti tan-Nutar Tonio Spiteri tal-24 ta' Gunju
2020, li kopja tieghu ged jigi hawn anness u mmarkat bhala "Dokument C" il-
fond gie denunzjat lill-Kkummissarju tat-Taxxi Interni.

5. llli I-imsemmi fond ilu mikri lill-mejta omm I-intimat Henry Coleiro. mill-1974 bil-
kera mizera ta' Lm30.00c fis-sena, wara li kien gie hekk lokat mill-antekawza tar-
rikorrenti, u llum bil-kera ta' €2,640.00c fis-sena ai termini tal-Att X tal-2009.

6. llli kif fug inghad, I-kera li I-intimat Henry Coleiro ged jhallas a tenur tal-ligi
jammonta ghal €2,640.00c fis-sena, meta Il-valur lokatizju tal-fond fis-sugq huwa
ferm u ferm aktar minn dak stabbilit bid-disposizzjonijet tal-Kap. 69 tal-Ligijiet ta'
Malta, liema disposizzjonijet gew mibdula bi ftit bl-Att X tal-2009.

7. llli ai termini tal-Ordinanza XVI tal-1944, ir-rikorrenti u l-antekawza minnha ma
setghu qatt jikru I-fond in kwistjoni fis-suq stante illi I-kera tar-residenzi ta' fondi li
ma kienux dekontrollati ossia li ma jagghux taht id-disposizzjonijiet tal-Kap. 158
tal-Ligijiet ta' Malta, u huma regolati bil-Kap. 69 tal-Ligijiet ta' Malta, ma setghu
gatt jizbqu I-valur lokatizju ta' dak li I-fond seta’ jgib fl-4 ta' Awwissu 1914.

8. llli ai termini tal-istess ligi bl-emendi li sarulha bl-Att X tal-2009, r-rata tal-kera
ghandha tizdied biss kull tlett snin b'mod proporzjonali ghal mod li bih ikun jizdied
Indici ta' Inflazzjoni skond I-Artikolu XIII tal-Ordinanza li Tnehhi I-Kontroll tad-Djar
bl-awment li jmiss fl-1 ta' Jannar 2022, liema awmenti huma tenwi ghall-ahhar.

9. llli I-protezzjoni moghtija lill-inkwilin intimat Henry Coleiro bid-dispozizzjonijiet
tal-Kap. 69 tal-Ligijiet ta' Malta u tal-Att X tal-2009 mhumiex gusti u ma jikkreawx
bilan¢ ta' proporzjonalita’ bejn id-drittijiet tas-sidt u dawk tal-inkwilina stante Ii I-
valur lokatizzju tal-fond huwa ferm oghla minn dak stabbilit fil-ligi u ghalhekk
huma bi ksur tal-Kostituzzjoni ta' Malta u tal-Ewwel Artikolu ta' I-Ewwel Protokol
tal-Konvenzjoni Ewropea u tal-Artikolu (6) tal-Konvenzjoni.

10. i I-livell baxx tal-kera, I-istat tal-incertezza tal-possibilita tat-tehid lura tal-
proprjeta’, in-nuggas ta' salvagwardji pro¢edurali, iz-Zieda fil-livell tal-ghejxien
fMalta f'dawn |-ahhar dec¢enni u L-interferenza sproporjzonata bejn id-drittijiet
tas-sid u dawk tal-inkwilini ikkreaw piz e¢cessiv fuq ir-rikorrenti.

11. llli r-rikorrenti m'ghandhiex rimedju effettiv ai termini tal-Artikolu 6 tal-
Konvenzjoni Ewropea stante illi hija ma tistax zzid il-kera b'mod ekwu u Just
skond il-valur tas-suq illum, stante illi dak li effettivament huwa jista jitlob li jirCievi
huwa dak kif limitat bl-artikolu 1531C tal-Kap. 16 tal-Ligijiet ta' Malta.

12. Illi dan kollu gja gie determinat fil-kawzi Amato Gauci Vs Malta no.
47045/06 dec¢iza mill-Qorti Ewropea tad-Drittijiet Fundamentali tal-
Bniedem fil-15 ta' Settembru 2009 u Lindheim and others Vs Norway nru.
13221/08 u 2139/10 deciza fit-12 ta' Gunju 2012 u Zammit and Attard
Cassar vs Malta applikazzjoni nru. 1046/12 deciza fit-30 ta' Lulju 2015;
Anthony Debono et vs Avukat Generali et de¢iza mill-Prim' Awla tal-Qorti
Civili (Sede Kostituzzjonali) fit-8 ta' Mejju 2019; u Rikors Kostituzzjonali
Nru. 22/2019 fl-ismijiet Joseph Grima et vs Avukat Generali et, de¢iza mill-
Prim’Awla tal-Qorti Civili (Sede Kostituzzjonali) nhar 1-10 ta' Ottubru 2019.

13. llli gialadarba r-rikorrenti ged jsofri minn nuggas ta' "fair balance" bejn I-
interessi  generali tal-komunita' u |-bzonnijiet u protezzjoni tad-drittijiet
fundamentali tal-bniedem kif deciz b' Beyeler vs Italy nru. 33202/96, J.A. Pye
(Oxford) Ltd and J.A. Pye (Oxford) Land Ltd vs the United Kingdom [GC),
nru. 44302/02, $ 75, ECHR 2007) u ghalhekk hemm lezjoni tal-prin¢ipju ta'
proporzjonalita kif gie deciz f'Almeida Ferreira and Melo Ferreira vs Portugal
nru. 41696/07 5 27 u 44 tal-21 ta' Diéembru 2010.

14. Illi r-regolamenti ta' kontroll tal-kera huma interferenza flagranti mad-dritt tas-
sid ghall-uzu tal-proprjeta tieghu stante illi dawn l-iskemi ta' kontroll tal-kera u
restrizzjonijiet fuq id-dritt tas-sid li jittermina |-kirja tal-inkwilini u wisq ingas ta' min
ged jipprova jippresta lilu nnifsu bhala inkwilin meta mhuwiex jikkostitwixxi
kontroll tal-uzu tal-proprjeta fit-termini tat-tieni paragrafu tal-Ewwel Artikolu tal-
Ewwel Protokol tal-Konvenzjoni Ewropea (vide Hutten-Czapska Poland [GC),
nru. 35014/97, 88§ 160-161, ECHR 2006-VIll, Bitto and Others vs Slovakia,
nru. 30255/09, § 101, 28 ta' Jannar 2014 u R&L, s.r.0. and Others 5108).

15. llli I-angas huwa gust u ekwu illi I-fond in kwistjoni ghandu jkollu I-istess valur
lokatizzju impost bil-ligi ai termini tal-Artikolu 1531C tal-Kap 16 tal-Ligijiet ta'
Malta.

16. llli I-valur lokatizju tal-post huwa ferm oghla minn dak li I-ligi imponiet |i r-
rikorrenti ghandu jir¢ievi, b'tali mod illi bid-dispozizzjonijiet tal-Artikoli 37 u 45 tal-
Kostituzzjoni ta' Malta u |-Artikolu 1 tal-Ewwel Protokol tal-Konvenzjoni Ewropea
il-Kap. 69 tal-Ligijiet ta' Malta kif emendat bl-Att XXXI tal-1995 u l-emendi li saru
bl-Att X tal-2009 jilledi d-drittijiet kostituzzjonali tar-rikorrenti kif protetti taht I-
Artikolu tal-Kostituzzjoni ta' Malta, kif ukoll ta' I-Artikolu 1 tal-Protocol Nru. 1 tal-
Konvenzjoni Ewropea u ghalhekk il-Ligi fug imsemmija ghandha tigi ddikjarata
anti-kostituzzjonali u ghandha tigi emendata, kif del resto diga gie deciz mill-
Qorti Ewropeja tad-Drittijiet tal-Bniedem fil-kawza Amato Gauci vs Malta-
deciza fil-15 ta' Settembru, 2009 u Zammit and Attard Cassar vs Malta
deciza fit-30 ta' Lulju 2015 mill-Qorti Ewropea tad-Drittijiet Fundamentali
tal-Bniedem.

17. i I-Qorti Ewropea tad-Drittijiet tal-Bniedem diga kellha okkazjoni
tikkummenta diversi drabi f'kazi li rrigwardjaw lil Malta li ghalkemm m'hemmx
dubju li I-stat ghandu dover u allura d-dritt li jintervjeni biex jassikura abitazzjoni
decenti lil min ma jistax ikollu dan bil-mezzi tieghu stess, li ndividwu jigi privat
mill-uzu liberu tal-proprjeta’ ghal hafna snin u fil-frattemp jirCievi kera mizera,
jammonta ghall-ksur tad-dritt in kwistjoni. Fil-kawza "Ghigo vs Malta", deciza
fis-26 ta' Settembru 2006, il-Qorti sabet li jezisti |-ksur tad-dritt in kwistjoni
ghaliex ir-rikorrenti gie privat mill-proprjeta’ tieghu tnejn u ghoxrin (22) sena gabel
u kien jircievi hamsa u hamsin (55) Euro fis-sena bhala kera. Fis-sentenza "Fleri
Soler et vs Malta", moghtija fl-istess data, I-istess Qorti sabet li d-dritt
fundamentali tar-rikorrenti gie lez u allura galbet sentenza tal-Qorti
Kostituzzjonali ta' Malta kif gara wkoll fil-kawza ta' "Franco Buttigieg & Others
vs Malta" de¢€iza mill-Qorti Ewropea tad-Drittijiet Fundamentali tal-Bniedem
fil-11 ta'" Diéembru 2018 u "Albert Cassar vs Malta" dec¢iza mill-Qorti
Ewropea tad-Drittijiet Fundamentali tal-Bniedem fit-30 ta' Jannar 2018.

18. llli b'sentenza deciza mill-Prim'Awla tal-Qorti Civili (Sede Kostituzzjonali),
Rikors Nru. 89/18 LM fl-ismijiet Anthony Debono et vs I-Avukat Generali et,

fit-8 ta' Mejju 2019, din I-Onorabbli Qorti ddecidiet illi I-Kap. 69 tal-Ligijiet ta’'
Malta u I-emendi tal-Att X tal-2009 jilledu d-drittijiet kostituzzjonali tas-sidien
stante li ma nzammx proporzjon bejn id-drittijiet tas-sid u dawk tal-inkwilin, u li s-
sidien mhux ged jir¢ievu |-kera Justa fis-suq, biex b'hekk I-Avukat Generali gie
kkundannat jhallas danni ta' €20,000 lir-rikorrenti oltre I-ispejjez kollha tal-kawza,
u l-istess gie deciz fil-kawza Rikors Kostituzzjonali Nru. 22/2019 fl-ismijiet
Joseph Grima et vs Avukat Generali _et. de¢iza mill-Prim' Awla tal-Qorti
Civili (Sede Kostituzzjonali) nhar [-10 ta' Ottubru 2019 u kkonfermata mill-
Qorti Kostituzzjonali nhar is-27 ta' Marzu 2020.

19. llIi fil-kawza Rikors Nru. 39/18 FDP fl-ismijiet George Olof Attard et vs
Avukat Generali et deciza finalment mill-Prim" Awla tal-Qorti Civili (Sede
Kostituzzjonali) nhar il-21 ta’ Novembru 2019 u mhux appellata, din I-
Onorabbli Qorti, f'¢irkostanzi simili ghal dawk odjerni, izda fejn il-ksur lamentat
sab l-origini tieghu fid-disposizzjonijiet tal-Kap. 158 tal-Ligijiet ta' Malta, u b'hekk
xorta wahda japplika Il-istess insenjament ghall-kaz odjern, il-Qorti sahansitra
lagghat t-talba biex jigi zgumbrat I-intimat Edgar Warrington u kwindi jinghata
pussess liberu lir-rikorrenti tal-fond in kwistjoni u ordnat lill-istess Edgar
Warrington jizgombra I-fond u dan entro sitt xhur mid-data tas-sentenza bl-
obbligu fuq I-intimat li jhallas lir-rikorrenti kera ta' sebgha mitt Euro (€700) fix-
xahar mid-data tas-sentenza sal-eventwali ritorn tal-fond lir-rikorrenti

20. llli in vista tal-kazistika surreferita, sahansitra dik tal-Qorti Ewropea tad-
Drittijiet tal-Bniedem, u in vista tal-fatt illi certament li ma hemm ebda dubju illi r-
rikorrenti ged jsofri lezjoni tad-drittijiet fundamentali tieghu ta' proprjeta kif sanciti
bl-imsemmi Artikolu 1 ta' I-Ewwel Protokol tal-Konvenzjoni Ewropea u tal-Artikolu
37 tal-Kostituzzjoni ta' Malta, Il-istess ghandha taghmel din I-Onorabbli Qorti u
ghandha oltre illi tillikwida kumpens pekunjarju u non-pekunjarju sodisfacenti
ghall-ksur lamentat, tordna I-izgumbrament tal-intimat Henry Coleiro. mill-fond de
quo.

GHALDAQSTANT ir-rikorrenti titlob bir-rispett lil din [-Onorabbli Qorti prevja
kwalsiasi dikjarazzjoni necessarja u opportuna, u ghar-ragunijiet premessi,
sabiex jghidu l-intimati ghalhiex m'ghandhiex:

(DTiddikjara u Tiddeciedi illi fil-konfront tar-rikorrenti il-fatti suesposti u I-
operazzjonijiet tal-Ordinanza li Tirregola I-Tigdid tal-Kiri tal-Bini ossija |-Kap. 69
tal-Ligijiet ta' Malta u I-Att X tal-2009, bl-operazzjonijiet tal-Ligijiet vigenti gieghdin
jaghtu dritt ta' rilokazzjoni indefinita lill-intimat Henry Coleiro (K.I. 327035M) ghall-
fond 2, Dingli Mansions, Flat 3, Trig Sir Adrian Dingli, Tas-Sliema, u dan bi
vjolazzjoni tad-drittijiet fundamentali tar-rikorrenti kif sanciti inter alia fl-Ewwel
Artikolu ta' I-Ewwel Protocol tal-Konvenzjoni Ewropeja (I-Ewwel Skeda tal-Kap.
319 tal-Ligijiet ta' Malta), u b'hekk ghar-ragunijiet fuq esposti u dawk li ser
jirrizultaw wagqt it-trattazzjoni ta' dan ir-rikors, ir-rikorrenti ghandha tinghata r-
rimedji kollha li din I-Onorabbli Qorti jidhrulha xierqga fis-sitwazzjoni.

(INTiddikjara u Tidde¢iedi illi I-intimat Avukat tal-Istat huwa responsabbli ghal
kumpens u danni sofferti mir-rikorrenti b'’konsegwenza ta' |-operazzjonijiet tal-
Kap. 69 u I-Att X tal-2009 tal-Ligijiet ta' Malta talli ma nzammx bilan¢ u proporzjon
bejn id-drittijiet tas-sidt u dawk tal-inkwilin peress illi I-kera pagabbli a tenur tal-
ligijiet vigenti ma tirriflettix is-suq u l-angas il-valur lokatizzju tal-proprjeta’ in
kwistjoni wkoll ai termini tal-Ligi.

(IINTillikwida I-istess kumpens u danni kif sofferti mir-rikorrenti, wkoll ai termini
tal-Ligi.

(IV)Tikkundanna lill-intimat Avukat tal-Istat jhallas I-istess kumpens u danni
likwidati ai termini tal-Ligi, bl-imghax legali mid-data tal-prezentata tar-rikors
odjern sad-data tal-effettiv pagament.

Bl-ispejjez u bl-ingunzjoni ta' I-intimati minn issa ghas-subizzjoni”.

Rat ir-Risposta tal-Intimat Avukat tal-Istat ipprezentata fl-1 ta’ Frar 2021 i

permezz taghha wiegeb is-segwenti:-

“Ili I-lanjanza tar-rikorrenti hija fis-sens illi bit-thaddim tad-dispozizzjonijiet tal-
Kap. 69 tal-Ligijiet ta' Malta u tal-Att X tal-2009 geghdin jigu lezi d-drittijiet
fundamentali taghhom u dan billi ged jigu méahhda mit-tgawdija tal-proprjeta’
senjatament il-fond numru 2, Dingli Mansions, Flat 3, Triq sir Adrian Dingli, Tas
Sliema, Malta minghajr ma ged jinghata kumpens adegwat. Ir-rikorrenti geghdin
jitlob illi din I-Onorabbli Qorti tiddikjara u tiddeciedi li d-dispozizzjonijiet tal-Kap.
69 jilledu d-drittijiet fundamentali taghhom kif protetti mill-ewwel artikolu tal-
ewwel protokoll tal-Konvenzjoni Ewropea tad-Drittijiet tal-Bniedem, kif ukoll
gieghed jitlob kumpens ghall-vjolazzjoni tad-drittijiet imsemmija allegatament
sofferti minnu.

1. lli r-rikorrenti jrid jgibu prova li huma tassew suggetti ghal kirja li hija regolata
bil-Kap. 69 tal-Ligijiet ta' Malta;

2. llli subordinament u minghajr pregudizzju ghas-suespost, fir-rigward tal-mertu,
l-allegazzjonijiet tar-rikorrenti huma nfondati fil-fatt u fid-dritt u ghaldaqgstant
ghandhom jigu mi¢huda;

3. llli r-rikorrenti ma jistghux jilmentaw dwar perjodi gabel ma huma saru sidien
tal-proprjeta’ in kwistjoni u jekk jirrizulta illi r-rikorrenti akkwistaw il-proprjeta’ in
kwistjoni meta I-kirja kienet diga' fis-sehh, | esponent jec¢epixxi illi r-rikorrenti kien
benu konxji tal-protezzjoni li jaghtu I-provedimenti tal-Kap. 69 lill-inkwilin u
ghalhekk ma kien hemm I-ebda intervent legislattiv li ma kienux edotti minnu r-
rikorrenti li minn jeddhom assoggettaw ruhhom ghad-dispozizzjonijiet tal-Kap. 69
tal-Ligijiet ta' Malta;

4. Safejn l-ilment tar-rikorrenti huwa msejjes fuq |-ewwel artikolu tal-ewwel
protokoll tal-Konvenzjoni Ewropea, ghandu jinghad li skont il proviso ta' dan I-
istess artikolu, I-Istat ghandu kull jedd li jwettaq dawk il-Ligijiet li jidhrulu xierga
biex jikkontrolla |-uzu tal-proprjeta’ skont I-interess generali. F'dan is-sens huwa
maghruf fil-gurisprudenza Ii I-Istat igawdi minn diskrezzjoni wiesgha sabiex
jidentifika x'inhu mehtieg fl-interess generali u sabiex jistabilixxi liema huma dawk
il-mizuri mehtiega ghall-harsien tal-interess generali.

llli re¢centament il-Qorti ta' Strasburgu fis-sentenza Aquilina vs. Malta, deciza fid-
9 ta' Gunju 2020 (applikazzjoni numru: 40246/18) kkunsidrat illi:

"The Court reiterates that State control over levels of rent falls into a sphere
subject to a wide marqgin of appreciation by the State and its application may
often cause significant reductions in the amount of chargeable rent."

Sewwasew fil-kaz taghna, il-Kap. 69 tal-Ligijiet ta' Malta ghandu (i) ghan legittimu
ghax johrog mill-ligi, (i) huwa fl-interess generali ghaliex sitwazzjoni ta' natura
so¢jali fl-ambitu tal-gid komuni; u (iii) jzomm bilan¢ gust u ekwu bejn I-interessi
tas-sid, tal inkwilin u tal-poplu b'mod generali. Jigi b'hekk, li [-esponent ma jarax
kif il-Kap. 69 ghandu jitgies li jmur kontra I-ewwel artikolu tal-ewwel protokoll tal-
Konvenzjoni Ewropea,;

5. llli dejjem minghajr pregudizzju ghas-suespost, dato ma non concesso li din |-
Onorabbli Qorti jidhrilha li kien hemm xi ksur tad-drittijiet fundamentali tar-
rikorrent,i fatt li ged jigi kontestat, |-esponent jirrileva li fi¢c-cirkostanzi tal-kaz,
dikjarazzjoni ta' ksur hija sufficjenti u ma hemmx lok ghal rimedji ohra mitluba
mir-rikorrenti.

6. Salv e¢cezzjonijiet ulterjuri.

Ghaldagstant ghal dawn ir-ragunijiet I-esponent umilment jitlob lil din I-Onorabbli
Qorti joghgobha tichad it-talbiet kollha tar-rikorrenti bl-ispejjez kontra taghhom”.

Rat il-verbal tal-udjenza tat-Tnejn 24 ta’ Mejju 2021 fejn il-Qorti nnutat illi I-

Intimat Henry Colerio baga’ ma pprezentax ir-riposta tieghu.

Rat |-atti kollha tal-kawza;

Rat id-dokumenti li gew esebiti in atti;

Qrat ix-xhieda fil-kawza;

Rat il-verbal tal-udjenza tat-28 ta’ Frar 2022 fejn il-kawza thalliet ghal-llum ghas-

sentenza.

Punti ta’ fatti

Din il-kawza tirrigwarda |-fond 2, Dingli Mansions, Flat 3, Trig Sir Adrian Dingli,

Tas-Sliema.

Dan il-fond kien gie akkwistat minn Rosa Maria Pizzuto li hija omm ir-Rikorrenti
ahwa Pizzuto bl-Att tal-5 ta’ Marzu 1959 (a’ fol 8). B’zewq testmenti datati 14 ta’

Frar 1983 u 20 ta’ Marzu 1985, ir-Rikorrenti wirtu dan il-fond minghand

ommhom wara li mietet fl-1 ta’ Ottubru 2019 (ara dikjarazzjoni Causa Mortis a’

fol 11).

Jirrizulta li dan il-fond “ilu mikri lill-mejta omm l-intimat Henry Coleiro mill-1974
bil-kera mizera ta’ LM30 fis-sena, wara li kien gie hekk lokat mill-antekawza tar-
rikorrenti” (ara premessa 5 a’ fol 1 u paragrafu 5 tal-affidavit tar-Rikorrenti

Cecilia Naudi a’ fol 21).

L-inkwilin Intimat baga sal-lum jokkupa I-fond ope legis bl-istess titolu ta’ kera

(ara estratt registru elettorali a’ fol 15). Dan bis-sahha tal-artikolu 3 tal-Kap 69.

Bl-introduzzjoni tal-artikolu 1531C bl-Att X tal-2009 kif emendat bl-Att V tal-
2010, l-ammont ta’ kera gie awmentat ghal €2,640 fis-sena (ara premessa
numru 5 u 6 a’ fol 2, affidavit imsemmi a’ fol 21 para 5 u 6). Ma gewx prezentati
in atti ricevuti tal-kera. Jidher izda li I-kera giet dejjem accettata bla oggezzjoni

jew rizerva (ara affidavit tar-Rikorreni Cecilia Naudi a’ fol 21).

Jirrizulta li I-fond in kwistjoni ma huwiex fond dekontrollat (ara Certifikat tan-non-

dekontroll a’ fol 7).

Punti ta’ Ligi

Din hija azzjoni ta’ ksur ta’ jeddijiet fundamentali. Ir-Rikorrenti ged jilmentaw li I-
applikazzjoni tal-provedimenti tal-Kap. 69 tal-Ligijiet ta’ Malta, kif kienu vigenti fi
zmien li giet istitwita din I-azzjoni, tal-Att X tal-2009 u ligijiet ohra vigenti jiksru
d-drittijiet fundamentali taghhom ghat-tgawdija tal-fond 2, Dingli Mansions, Flat
3, Trig Sir Adrian Dingli, Tas-Sliema sancit fl-Ewwel Artikolu ta’ I-Ewwel Protocol
tal-Konvenzjoni Ewropeja (I-Ewwel Skeda tal-Kap. 319 tal-Ligijiet ta’ Malta).

Dan ghaliex jipprekludijhom milli jirrifjutaw li jgeddu, jghollu jew ivarjaw il-
kondizzjonijiet tal-kera minghajr il-permess tal-Bord. 1l-Bord umbaghad huwa
prekluz milli jaghti dan il-permess sakemm ma jissussistux il-kundizzjonijiet
espressi fl-istess Kap 69 kif kienu vigenti fiz-zmien li §iet intavolata din I-azzjoni
(jigifieri gqabel ma dahhlu fis-sehh |-emendi introdotti bl-Att XXIV tal-2021).
Skont ir-Rikorrenti |-fond in kwistjoni ma jissodisfax il-kundizzjonijiet kollha
hemm stipulati. Huma ghalhekk ged jigu m¢ahda mil-pussess effettiv tal-fond
imsemmi. Dan maghdud mal-fatt li I-kera kalkolata skont I-Att X tal-2009, hija
rrizorja u ma tirriflettix il-valur lokatizzju tal-fond fis-suq u I-potenzjal tieghu. Ir-
Rikorrenti jilmentaw li b’dan il-mod huma qged igorru piz sproporzjonat u ngust
meta mgabbel ma’ dak li jisthoqqlu I-inkwilin Intimat (ara premessi 6 et seq u
affidavit para 6 et seq a’ fol 21).

Dawn ir-ragunijiet huma I-istess ragunijiet li fughom il-Qorti Ewropeja
konsistentement sabet ksur tal-ewwel artikolu tal-ewwel protokoll tal-
Konvenzjoni fid-dispozizzjonijiet tal-Kap. 69 u I-emendi bl-Att X tal-2009. Dan
ghaliex jikkostitwixxu interferenza mad-drittijiet tal-proprjeta tas-sid li hija
inkompatibbli mat-tielet prin€ipju ta’ bilan¢ gust stabbilit fl-imsemmi artikolu
protokollari. Tali interferenza kkawzata b’dawn id-dispozizzjonijiet ma zzommx
“bilan¢ xieraq” bejn l-esigenzi tal-interess generali tal-komunita u I-htiega tal-
harsien tad-drittijiet fundamentali tal-individwu. Dan minhabba radunijiet indikati
mir-Rikorrenti fil-premessi. 1l-Qrati taghna baqghu isegwu din il-pozizzjoni kif
adottata mill-Qorti ta’ Strasburgu (ara espozizzjoni dettaljata tal-principji

gurisprudenzjali stabbiliti mill-Qorti Ewropea kif riflessa fil-gurisprudenza

kostanti tal-(Qrati Maltin fis-sentenza Margaret Caruana et vs L-Avukat
Generali et, Qorti Civili (Sede Kostituzzjonali) (per Imhallef Joseph Zammit
McKeon), 18 ta’ Marzu 2021; ara wkoll fost ohrajn Rita Falzon vs Dun
Saverin sive Xavier Cutajar et, Qorti Civili (Sede Kostituzzjonali) (per
Imhallef Francesco Depasquale), 20 ta’ Ottubru 2021).

Konsiderazzjonijiet

Permezz tat-tielet e¢cezzjoni tieghu, |-Avukat tal-Istat issolleva li ma jistax
jinstab ksur tal-jeddijiet fondamentali tar-rikorrenti ghall-dawk il-perjodi li ma
kienux sidien tal-fond. Din il-Qorti esprimiet ruhha diversi drabi fuq e¢¢ezzjoni

bhal din.

Fir-rigward tal-fattur taz-zmien minn meta ghandu jitgies id-dekorrenza taz-
zmien tal-lezjonijiet tad-drittijiet, din il-Qorti hija konsapevoli tas-Sentenza lan
Peter Ellis pro et noe vs Maggur Alfred Cassar Reynaud datata 27 ta’
Jannar 2017 inkwantu jirrigwarda fejn intqal hekk: “Fir-rigward tal-fattur taz-
zmien minn mindu kellha tibda titgies il-lezjoni li sabet I-ewwel Qorti, din il-Qorti
tosserva li I-punt tal-partenza mhuwiex iz-zmien meta r-rikorrenti wirtu,
inizialment b’mod parzjali u eventwalment flintier tieghu, il-fond de quo, imma
s-sena 1990 meta skadiet il-koncessjoni subenfitewtika ghax dan huwa z-zmien
meta l-awturi fid-dritt tar-rikorrenti kellhom jiehdu lura I-fond izda ma setghux
minhabba l-intervent legislattiv fuq indikat. F'dak iz-zmien gie impost fuq is-
sidien rapport ta’ lokazzjoni bejnhom u bejn I-intimati konjugi Cassar Reynaud
u I-fatt li kien sussegwentement li I-fond intiret mir-rikorrenti huwa irrelevanti

ghall-finijiet ta’ dan I-ezami, stante li, kif korrettement sottomess mir-rikorrenti,

ladarba I-patrimonju tal-awturi tar-rikorrenti wirtuh ir-rikorrenti t-telf ta’ qligh
soffert mill-awturi fid-dritt taghhom effettivament sofrewh ukoll I-istess rikorrenti
meta wirtu patrimonju angas minn dak li kienu jirtu kieku mhux ghal-lokazzjoni

imposta fuq l-awturi taghhom.”

Pero’ din il-Qorti ma tagbilx ghal kollox ma’ dan ir-ragunament, ghaliex kull kaz
irid jittiehed ghalih. Biex |-eredi fkawzi bhal dan in ezami ikunu fpozizzjoni li
jinsistu fuq it-telf monitarju tal-awturi taghhom, ai fini biss ta’ kumpens, ikun utili
li jigi ezaminat il-komportament tal-istess awturi. Altru li I-awtur ta’ dak li jkun sa
mill-bidu tal-iskadenza ta¢-cens jew kirja, ikun ghamel dak kollu possibbli biex
skont il-ligi jirrevendika d-drittijiet proprjetarji tieghu pero dejjem sab I-ostaklu fil-
ligi, u altru awturi, li minkejja dak li tghid il-ligi, baqgghu gatt ma ghamlu xejn.
Jista’ jkun minhabba letargija jew ghax addirittura kienu kuntenti bil-prezenza
tal-okkupant fil-proprjeta taghhom. Ai fini ta’ kumpens biss, is-su¢c¢essuri tal-
awturi fkawzi ta’ din ix-xorta, ma jistghux jikkapitalizzaw mill-passivita tal-awturi

taghhom.

Is-sitwazzjoni li ghandha quddiemha din il-Qorti ilha tipperdura sa mill-1974.
Jirrizulta mid-dikjarazzjoni Causa Mortis a’ 11 li l-awtrici tar-Rikorrenti, jigifieri
ommhom Rosa Maria Pizzuto, mietet fl-1 ta’ 2019. Minkejja dak li tghid il-ligi,
febda hin ma ndiebet xi prova ta’ opposizzjoni minn naha taghha, bhal ma per
ezempju ma accettatx kera jew ghamlet xi intimazzjonijiet legali jew kawzi li
minhabba r-regim legali qatt ma setghet issir gustizzja maghha. L-angas ma
jirrizulta li meta saret il-kirja kienet mhedda minn xi xorta ta’ rekwizzjoni u allura

ma kellhiex ghazla.

[I-Qorti sejra ghaldagstant tilga’ limitatament it-tielet e¢¢ezzjoni tal-Avukat tal-
iStat billi tordna Ii I-kumpens rimedjali ghal lezjoni mgarrba mir-Rikorrenti
ghandha tibda titgies mid-data li fiha I-fond ippervijena ghand ir-Rikorrenti,

jigifieri mill-1 ta’ Ottubru 2019.

[I-Qorti sejra issa tghaddi biex tikkunsidra I-mertu.

Safejn l-azzjoni hija mibnija fug |-ewwel artikolu tal-ewwel protokoll tal-
Konvenzjoni, il-fatti tal-kaz in dizamina huma identi¢i ghal dawk ravvizati fid-
diverzi sentenzi tal-Qorti Ewropea u tal-Qrati taghna Ccitati fis-sentenza su
riferuta. Ghaldaqgstant japplikaw I-istess konsiderazzjonijiet legali hemm
esposti. Isegwi li fil-kaz tal-lum din il-Qorti tasal ghall-istess konkluzjoni li waslu
ghaliha Qrati ohra ripetutament fkawzi ta’ din ix-xorta u f'¢irkostanzi simili, u
cioe li l-artikoli msemmija tal-Kap. 69 tal-Ligijiet ta’ Malta, kif kienu vigenti fiz-
zmien li giet intavolata din I-azzjoni, huma lezivi tad-drittijiet fondamentali tas-

sidien kif garantiti bl-ewwel artikolu tal-ewwel Protokoll tal-Konvenzjoni.

Din il-Qorti ghalhekk tilga’ I-ewwel talba tar-Rikorrenti u tiddikjara illi, fil-konfront
taghhom, I-operazzjonijiet tal-Kap. 69 tal-Ligijiet ta’ Malta kif kienu vigenti fiz-
zmien li giet istitwita din I-azzjoni, u |I-operazzjonijiet tal-Att X tal-2009, gieghdin
jaghtu dritt ta’ rilokazzjoni ghall-fond 2, Dingli Mansions, Flat 3, Trig Sir Adrian
Dingli, Tas-Sliema lill-inkwilin Intimat bi vjolazzjoni tad-drittijiet fundamentali tar-
Rikorrenti kif sancit fl-Artikolu 1 ta’ I-Ewwel Protokol tal-Konvenzjoni Ewropea.

Konsegwentement il-Qorti sejra tichad il-bgija tal-ec¢ezzjonijiet tal-Avukat tal-

Istat u tghaddi biex tqis il-bgija tat-talbiet rimedjali.

Bhala rimedju ghal din il-vjolazzjoni, ir-Rikorrenti ged jitolbu lil Qorti tghati r-
rimedji kollha li jidhrulha xierqa fi¢-Cirkostanzi (ara I-ewwel talba). Permezz tat-
tieni, t-tielet u r-raba talba, r-Rikorrenti ged jitolbu specifikament sabiex din il-
Qorti tiddikjara lill-intimat Avukat tal-Istat responsabbli ghal-kumpens u danni
sofferti minnu b’konsegwenza tal-lezjoni tad-drittijiet fundamentli tieghu.

Din il-Qorti tara li t-talba ghar-rimedji xierqa hija bbazata fuq l-artikolu 13 tal-
Konvenzjoni li jipprovdi dritt ghar-rimedju effettiv quddiem Qorti Nazzjonali. Din
it-talba ghar-rimedju xieraq hija issa cirkoskritta ghal perjodu ta’ gqabel I-1 ta’
Gunju 2021. Dan peress li, bis-sahha tal-artikolu 4A introdott fil-mori ta’ dawn il-
proceduri bl-Att XXIV tal-2021, ir-rikorrenti issa ghandu dan ir-rimedju ordinarju
i permezz tieghu seta’ mill-1 ta’ Gunju 2021 jadixxi quddiem il-Bord li Jirregola
l-Kera sabiex jitlob revizjoni tal-Kera mibdija qgabel I-1 Gunju 1995
b’applikazzjoni tal-Kap. 69 u anke jitterminaha jekk jirrizulta li I-kerrej ma
jissodisfax il-kriterji tad-dhul u tal-kapital tat-test tal-mezzi msemmija taht I-
imsemmi artikolu 4A.

[I-Qorti ghaldagstant tqis li ghandha tipprovdi rimedju ghall-effetti tal-ksur tad-

drittijiet fundamentali permezz ta’ kumpens mill-1 ta’ Ottubru 2019 sal-1 ta’

Gunju 2021. Kif gia inghad, wara dik id-data, r-rimedju fir-rigward ta’ persuna li
tkun ged tokkupa dar ta’ abitazzjoni abbazi ta’ kirja li tkun bdiet qabel I-1 ta’
Gunju 1995 b’applikazzjoni tal-Kap. 69 huwa dak disponibbli fl-artikolu 4A tal-

istess Kap. 69, introdott bl-Att XXIV tas-sena 2021.

[I-Qorti tqis li l-istess principju applikat mill-Qrati taghna fir-rigward tal-artikolu
12B tal-Kap. 158 introdott bl-Att XXVII tas-sena 2018 li gie sostitwit bl-istess Att
XXIV tas-sena 2021, ghandu japplika wkoll ghall-Artikolu 4A introdott bl-istess
Att u ghall-istess skop:

“‘Minhabba li d-dispozizzjonijiet [tal-Att XXVII] [issa sostitwit bl-Att XXIV tal-
2020] ta’ dawk il-bidliet dahlu fis-sehh u fid-dawl ta’ dak li sejra tiddeciedi I-Qorti
dwar il-qaghda tal-Intimati.... johrog i r-Rikorrenti ghandhom disponibbli
rimedju procedurali ta’ access lil qorti jew tribunal li jista’ jaghtihom, jekk hekk
jJirrizulta misthoqq, rimedju “in integrum” li jindirizza I-ksur tal-jedd fundamentali
taghhom. Din ic-Cirkostanza, fil-fehma tal-Qorti, titfa’ element rilevanti li jolqot I-
ikkalibrar tal-ammont tal-kumpens minnhom pretiz;” (Victoria Amato Gauci et
vs Avukat Generali et ¢itata supra).

Ir-rikorrenti ged jippretendu i fil-kalkoli tal-kumpens u d-danni sofferti minnhom,
iI-Qorti taghti kumpens fammont mhux ingas min €25,500 oltre danni morali
(ara nota fol 50).

F'dan ir-rigward qged issir referenza ghal dak li qgalet il-Qorti Civili (Sede
Kostituzzjonali) per imhallef Joseph R. Micallef fis-sentenza Robert Galea
vs Avukat Generali et datata 7 ta’ Frar 2017. Minhabba I-mod ¢ar u ragjonat
tal-mod kif inhu espost I-argument dwar il-materja, ikun utli li parti minn din is-
sentenza tigi riprodotta “in extenso”:

“li I-kumpens misthoqq lill-persuna wara li jkun instab li din garrbet ksur ta’ xi
jedd fundamentali taghha ma huwiex I-istess bhal-likwidazzjoni u hlas ta’ danni

mgarrba. Minbarra dan, ir-rikorrent ma jistax jistrieh fuq I-ghoti ta’ kumpens taht

l-artikolu minnu msemmi tal-Konvenzjoni. Fl-ewwel lok, il-Konvenzjoni taghmel
mil-ligijiet ta’ Malta safejn id-dispozizzjonijiet taghha kienu inkorporati fil-
Kapitolu 319 tal-Ligijiet ta’ Malta. L-imsemmi artikolu ma kienx hekk inkorporat.
Fit-tieni lok, huwa maqbul li d-dispozizzjonijiet ta’ dak I-artikolu jghoddu ghall-
Qorti ta’ Strasbourg u mhux ghall-grati domestic¢i tal-Pajjizi Membri tal-Kunsill
tal-Ewropa Ara Kost. 30.9.2016 fil-kawza fl-ismijiet Maria Stella Azzopardi
Vella et vs Avukat Generali et;

Illi b’daqshekk ma jfissirx li t-talbiet tar-rikorrent dwar |-ghoti ta’ rimedju mhumiex
sejrin jintlagghu. Jekk ma jistghux jintlagghu talbiet ghal-likwidazzjoni ta’
kumpens u danni bis-sahha tal-imsemmi artikolu 41 tal-Konvenzjoni, jista’ u
sejjer jinghata rimedju taht il-kriterji tal-ghoti ta’ rimedju bhal dan minn din il-
Qorti fis-setghat u kompetenza attwali taghha (Kost. 17.12.2010 fil-kawza fl-
ismijiet Philip Grech pro et noe vs Direttur tal-Akkomodazzjoni So¢éjali et).
Ghalhekk, il-Qorti tasal ghall-fehma li t-tieni rimedju mitlub mir-Rikorrenti fit-
tielet, ir-raba’ u I-hames talbiet tieghu ma jisthoqqlux jintlaqa’, imma sejjer
Jinghata kumpens taht it-tieni talba tieghu;

lIli huwa llum stabilit li r-rimedju li tista’ taghti din il-Qorti huwa kumpens ghall-
ksur tad-dritt fundamentali u mhux danni ¢ivili ghal opportunita’ mitlufa (Kost.
22.2.2013 fil-kawza fl-ismijiet Albert Cassar et vs Onor. Prim Ministru et).”
[I-Qorti Kostituzzjonali fis-sentenza Josephine Azzopardi pro et noe vs
Avukat Generali et, 12 ta’ Lulju 2019 rriteniet li “Hu ben stabbilit fil-
gurisprudenza ta’ dawn il-Qrati li rimedju Kkostituzzjonali ma jfissirx

necessarjament ir-rimbors tal-valur shih fuq is-suq lis-sid (Q. Kost. 1/2017,

Chemimart Ltd [C74] v. Avukat Generali et, deciz 14 ta’ Dicembru, 2018.).
Dan ghal diversi ragunijiet li din il-Qorti fissret fis-sentenza fl-ismijiet Josephine
Azzopardi pro et noe vs Onor. Prim’Ministru et (Q. Kost. 80/14 deciz 25 ta’
April, 2018).

Jigi osservat li |-kalkoli tal-attrici ma jqisux il-ghan legittimu u socjali tal-ligi, il-
fatt illi I-ligi tehlisha mill-obbligazzjoni tat-tiswijiet, il-fatt li fost ir-rimedji hemm
dak li jippermettilha tfittex li tiehu lura I-fond bla ma tinzamm milli taghmel hekk
b’applikazzjoni tal-Art. 12A tal-Kap. 158, u I-fatt illi I-Art. 1 tal-Ewwel Protokoll
ma jiggarantix dhul dagskemm jaghti s-suq hieles. Qieghda tassumi wkoll illi
kinet sejra ssib min jikri |-appartament ghaz-zmien kollu li ghalih gieghda
tippretendi kumpens, u wkoll mill-2002, u li dan il-kerrej kien sejjer jassumi hu I-
obbligazzjoni ta’ manutenzjoni u tiswijiet....

....... Kif gie ritenut fis-sentenza ta’ din il-Qorti deciza fil-31 ta’ Ottubru, 2014, fl-
Ismijiet Igino Trapani et vs Kummissarju tal-Artijiet u Avukat Generali u
citata wkoll mill-ewwel Qorti fis-sentenza appellata, kull kaz ghandu jigi trattat u
deciz fuq il-fattispecie tieghu. IlI-Qorti zzid tghid ma’ dan li ghandu jigi kkonsidrat,
kemm il-htiega li I-Istat jipprovdi ghal akkomodazzjoni socjali u wkoll minn naha
I-ohra dawk il-fatturi i gharrfet I-ewwel Qorti fis-sentenza taghha u li din il-Qorti
tikkondividi.

[I-Qorti tikkonsidra li I-ewwel Qorti ma nagset bl-ebda mod fl-ezercizzju taghha
filkkomputazzjoni tal-kumpens, izda izzid mal-konsiderazzjonijiet tal-ewwel
Qorti, dawk il-konsiderazzjonijiet maghmula minn din il-Qorti stess fis-sentenzi

taghha ricenti fl-ismijiet Josephine Azzopardi pro et noe vs Onor.

Prim’Ministru et (Q. Kost. 72/2015, 75/2014, 77/2014, 80/2014, 81/2014,
82/2014, 85/2014, 87/2014, 88/2014, 90/2014, 91/2014, 94/2014, 95/2014,
96/2014 u 98/2014, decizi 25 ta’ April, 2018; Q.Kost. 93/2014 deciz 31 ta’
Jannar 2019; Q.Kost. 79/2014 u 97/2014 decizi 29 ta’ Marzu 2019) li ghalihom
qed issir debita riferenza, fejn f'sfond u fcirkostanzi simili, din il-Qorti elenkat
diversi fatturi relevanti ghal-likwidazzjoni ta’ kumpens xieraq applikabbli ghal
kaz odjern u li huma s-segwenti:

(i) il-fatt li kienet |-attrici flimkien ma’ hutha li ippermettew lill-okkupanti li jkomplu
jzommu |-fond sal-2007 meta, bejn I-2002 u |-2007, qabel ma ddahhal |-art. 12A
tal-Kap. 158, setghu fittxew |-izgumbrament taghhom;

(i1) iz-zmien bejn 1-2007 u meta hadet lura I-pussess battal tal-appartament li |-
attrici damet imcahhda mit-tgawdija ta’ hwejjigha minghajr kumpens xieraq;

(iii) il-valur tas-sug tal-fond u I-valur lokatizju tieghu ghalkemm dan ma jfissirx
necessarjament li I-attrici kienet sejra ssib tikrih dagshekk u bl-istess
kondizzjonijiet dwar responsabilita’ ghal tiswijiet bhal fil-kaz ta’kiri kontrollat;
(iv) I-ghan legittimu u socjali tal-ligi impunjata;

(v) il-fatt li I-kumpens li jinghata ghall-ksur tad-drittijiet fondamentali ma huwiex
l-istess bhad-danni civili izda, minkejja dan ghandu jkun kumpens shih li, kemm
jJista’jkun, igieghed lill-attur fil-posizzjoni li kien ikun fiha li kieku dak il-ksur ma
sehhx;

(vi) l-incertezza li ghaddiet minnha l-attrici dwar jekk gattx setghet tiehu

hwejjigha lura, u meta;

(vii) il-fatt i kienet imcahhda wkoll mill-possibilita’ Ii tizviluppa [-arja tal-
appartament, u

(viii) il-fatt li biex tiehu dan ir-rimedju l-attrici kellha taghmel spejjez biex tiftah
din il-kawza u biex ftfittex I-izgumbrament tal-okkupanti tal-fond.” (Q.Kost.
72/2015, Josephine Azzopardi et vs Onorevoli Prim’Ministru et, deciz 25 ta’
April 2018.)....

....... Tenut kont li I-Qorti hi tal-fehma Ii m’ghandhiex tiddipartixxi fil-kaz odjern
mill-limiti  tal-kumpens generalment likwidat fkazijiet simili (Ghalkemm il-
fattispecie tal-kull kaz jinbidel, ara Q. Kost. 1/12, Raymond Cassar
Torreggiani et vs Avukat Generali et, deciz 29 ta’ April, 2016 €5,000, Q. Kost.
12/13, lan Peter Ellis pro et noe vs Maggur Alfred Cassar Reynaud et, 27
ta’ Jannar, 2017, €15,000; Q. Kost. 2/17, Maria Pia sive Maria Galea vs
Avukat Generali et, 14 ta’ Dicembru, 2018, €10,000; Q. Kost. 1/17, Chemimart
Ltd vs Avukat Generali et, 14 ta’ Dicembru, 2018, €5,000; Q. Kost. 8/16,
Sergio Falzon et vs Alfred Farrugia et, 714 ta’ Dicembru, 2018, €15,000 ; u Q.
Kost. 7/17, Alessandra Radmilli vs Joseph Ellul et, 714 ta’ Dicembru, 2018,
€25,000 u in partikolari is-sentenzi fl-ismijiet Josephine Azzopardi pro et noe
vs Onor. Prim’Ministru decizi fil-25 ta’ April, 2018, skont ir-riferenza fin-nota
ta’ qabel din) sabiex tinzamm ir-relattivita™ fir-rigward u, wara li hadet is-

suespost in konsiderazzjoni, gieghda tikkonsidra li l-aggravju tar-Rikorrenti

mhuwiex gustifikat.”

Ghal likwidazzjoni ta’ kumpens xieraq fid-dawl tal-fatturi suesposti, I-Qorti tiehu
in konsiderazzjoni is-segwenti fatti in ezami:

1. ll-perjodu li r-Rikorrenti damu im¢ahhda mill-pussess tal-fond in kwistjoni,
jigifieri minn meta ddevolva ghandhom fl-10 ta’ Ottubru 2019 sal-1 ta’
Gunju 2021.

2. ll-valur lokatizzju rizultanti mir-rapport redott mill-espert mantur mill-Qorti,
I-Perit Joe Grech. Fis-sena 2019, dan il-valur kien ta’ bejn €5,775 u
€7,875 fis-sena (ara rapport a’ fol 34), jigifieri ferm oghla mill-kera ta’
€2,640 fis-sena. Bil-ligi kif kienet gabel I-emendi introdotti bl-Att XXIV tal-
2021, ma kien hemm |-ebda mod li I-kera tizdied ghajr ghall-emendi li gew
hekk fis-sehh permezz tal-Att X tal-2009. Isegwi li bl-ebda mod ma jista’
jitgies li dik il-kera kienet kumpens xieraq ghar-Rikorrenti ghac-¢ahda tat-
tgawdija tal-proprjeta’ tieghu.

[I-Qorti tiehu wkoll inkonsiderazzjoni sa fejn jirrigwarda dan l-awment fil-kera,

li ma hemmx paragun bejn iz-Zieda fis-salarji u pagi li kienu jezistu fil-

mument tal-okkupazzjoni ta’ fond, maz-zieda stratosferika tal-valuri fis-suq

tal-proprjeta’. Fil-fatt fil-kaz ta’ Amato Gauci -vs- Malta |-Qorti Ewropeja
galet hekk: “Thus in it’s balancing exercise the Court will have to determine
whether such a degree of tenant protection, to the detriment of the owners,
is still justified 50 years later. It noted, that as stated by the Government, the
minimum wage in 2007 was approximately six hundred per month, while
back in 1974 (the date when Malta adopted a national minimum wage), it

amounted to less than EUR 100 per month”. Din il-Qorti bis-sahha tal-

18



Rik.Nru:300/2020 TA

L1

principju ta’ ‘judicial notice” tirrileva, li I-paga minima illum hija dik ta’ 760
ewro fix-xahar mentri s-salarju medju huwa dak ta’ 1500 ewro fix-xahar
gross. Dan ifisser li ferbghin sena I-paga minima zdiedet b’¢irka b’1.50 ewro
fix-xahar. Huwa fatt maghruf ghalhekk, li I-valuri tal-propjeta’ zdied bil-mijiet
tal-eluf ta’ ewro mentri s-salarji u I-pagi ta’ hafna minn dawk li jokkupaw post,

bil-mijiet tal-ewro. B’uhud mill-inkwilini anke jkunu feta’ avvanzata u li

x’aktarx jghixu fuq pensjoni. Din ukoll rejalta’ socjali, bhar-rejalta’ I-ohra ta’

kif sploda s-suq tal-propjeta’.

3. ll-fatt ta’ jekk ir-Rikorrenti kienux nec¢essarjament ser isibu lil min jikru I-
fond minghajr waqgfien b’dik il-kera u bl-istess kondizzjonijiet.

4. llI-fatt li r-Rikorrenti ma kellhom |-ebda ghazla, wkoll minhabba li I-ebda
rimedju ma setgha jinghata mil-Bord tal-kera skont il-ligi gabel I-Att XXIV
tal-2021, ghajr li jistitwixxu |-pro¢eduri odjerni biex jiehdu kumpens xierag.

Flimkien ma’ dawn i¢-Cirkostanzi kollha li johorgu mill-atti skont ir-regoli li I-Qrati
taghna minn Zmien ghal Zzmien ingdew bihom fkazijiet li jixxibhu, il-Qorti sejra
wkoll izzomm bhala gwida ghall-fini ta’ quantum id-decizjonijiet tal-Qorti
Kostituzzjonali indikati fl-ahhar sentenza citata. Din il-Qorti ghaldagstant issib
xieraq li jithallas kumpens lir-Rikorrenti fis-somma ta’ tnax-il elf ewro (€12,000).
Dan I-ammont ghandu sentendi jithallas mill-Avukat tal-Istat li, kif jixhed ismu
stess, ged jirraprezenta I-Istat. Kif inhu ben stabbilit, I-inkwilin la jahti ghal-ligi u
lanqas jista’ joffri rimedju. ll-prezenza tieghu fkawzi bhal dawn ma hijiex biex
jirrispondi ghal ligi leziva ta’ drittijiet fundamentali, jigi kkundannat ghal xi

sanzjoni, jigi addebitat lilu tali lezjoni u I-hlas konsegwenzjali ta’ danni. Huwa |-

Istat li jrid jaghmel dan. ll-prezenza tal-inkwilin f'dawn il-kawzi hija biss mehtiega
ghall-integrita’ tal-gudizzju. Kif gie kemm il-darba ribadit, “kumpens bhal dak
ghandu jbatih biss I-Istat minhabba li I-ksur li qed igarrab ir-rikorrent huwa |-
effett dirett tal-ligi Ii ddahhlet bl-Att XXIII tal-1979. L-Intimati Ganado nqdew b’ligi
li tathom jeddijiet godda Ii ma kellhomx fiz-zmien meta nghatat il-kon¢essjoni
enfitewtika, izda ma ghamlu xejn biex jiksbu dan il-jedd b’mod illegali. Fid-dawl
tal-massima qui suo jure utitur neminem laedere videtur, I-Qorti ma tistax issib
li I-Intimati Ganado jridu jaghmlu tajjeb huma wkoll ghall-hlas tal-kumpens lir-
rikorrent minhabba s-sejbien ta’ ksur tal-jedd fundamentali tieghu. Din il-fehma
tinbena wkoll fuq il-fatt li I-ilment tar-rikorrent jirrigwarda ligi li jaghmilha I-1stat u
mhux i¢-Cittadin li, minn naha tieghu, ghandu jedd jinqgeda biha fil-parametri
taghha u safejn din ma titgiesx li gieghda tikser il-jedd fundamentali tas-sid;

i kif inhu mizmum u mghallem ‘fil-kaz ta’ ligi leziva tad-drittijiet konvenzjonali
jew kostituzzjonali, huwa I-Istat u mhux i¢-Cittadin li ghandu jirrispondi. Ghax
huwa princ¢ipalment I-obbligu tal-Istat, u mhux tal-inkwilin, li jassigura li d-drittijiet
fundamentali tas-sid ma jinkisrux” (Kost. 24.2.2012 fil-kawza fl-ismijiet Louis
Apap Bologna vs Kaléidon Ciantar et; u Kost. 6.2.2015 fil-kawza fl-ismijiet
Sean Bradshaw et vs L-Avukat Generali et);”

Decide
Ghaldagstant u ghar-ragunijet fug imsemmija, il-Qorti gieghda taqgta u tiddeciedi
din il-kawza billi;

Tilga’ limitatament u ai fini ta’ kumpens biss, it-tielet e€¢ezzjoni tal-Avukat
tal-Istat bil-mod kif spjegat fis-sentenza;

Tichad il-bqija tal-ec¢ezzjonijiet tal-Intimat Avukat tal-Istat;

Tilga’ I-ewwel talba tar-Rikorrenti u tiddikjara u tiddeciedi li fil-konfront tar-
rikorrenti il-fatti suesposti u l-operazzjonijiet tal-Ordinanza li Tirregola t-Tigdid
tal-Kiri tal-Bini ossija I-Kap. 69 tal-Ligijiet ta’ Malta u I-Att X tal-2009, kif kienu
vigenti fi zmien li giet istitwita din |-azzjoni, taw dritt ta’ rilokazzjoni indefinita lill-
inkwilin Intimat ghal fond 2, Dingli Mansions, Flat 3, Triq Sir Adrian Dingli, Tas-
Sliema u dan bi vjolazzjoni tad-drittijiet fundamentali tar-Rikorrenti kif sancit fl-
Ewwel Artikolu ta’ I-Ewwel Protokol tal-Konvenzjoni Ewropeja (I-Ewwel Skeda

tal-Kap. 319 tal-Ligijiet ta’ Malta);

Tilga’ t-tieni talba tar-Rikorrenti u tiddikjara u tiddeciedi illi I-intimat Avukat tal-
Istat huwa repsonsabbli ghal kumpens u danni sofferti mir-rikorrenti
b’konsegwenza ta’ |I-operazzjonijiet tal-Kap. 69 u I-Att X tal-2009 tal-Ligijiet ta’
Malta kif kienu vigenti fi zmien li giet istitwita din I-azzjoni, pre¢izament mill-1 ta’

Ottubru 2019 sal-1 ta’ Gunju 2021;

Tilga’ t-tielet talba tar-Rikorrenti u tillikwida l-istess kumpens u danni kif

sofferti mir-Rikorrenti fllammont ta’ tnax -il elf ewro (€12,000).

Tilga’ r-raba talba tar-Rikorrenti u tikkundanna lill-intimat Avukat tal-Istat
ihallas l-istess kumpens u danni likwidati fl-ammont ta’ tnax-il elf (€12,000) bl-

imghax legali mid-data tas-sentenza sad-data tal-pagament effettiv.

Bl-ispejjez kollha, inkluzi tal-inkwilini Intimati, jithallsu mill-Intimat Avukat tal-

Istat.

Tordna lir-Registratur Qrati Civili u Tribunali sabiex jibghat kopja ta’ din is-
sentenza lill-Ispeaker tal-Kamra tad-Deputati skont |-artikolu 242(1) tal-Kap. 12

tal-Ligijiet ta’ Malta malli din is-sentenza tghaddi in gudikat.

Imhallef Toni Abela

Deputat Registratur

